
[bookmark: _Toc216778916]Вовед
Методологијата за евалуација претставува клучен инструмент за обезбедување на објективност, доследност и транспарентност во процесот на селекција на општините. Со неа се воспоставува јасна рамка за мерење и споредување на податоците добиени од апликациите, преку јасно дефинирани категории и бодови по критериум.
Основната цел на оваа методологија е да овозможи фер и мерлива проценка на развојните потреби, демографските и социјалните карактеристики, како и институционалните и човечките капацитети на секоја општина.
Секој критериум е дефиниран со конкретни индикатори и начин на бодување, што овозможува резултатите да бидат проверливи, мерливи и применливи при идни циклуси на селекција.
Системот е дизајниран да обезбеди рамнотежа меѓу потребите и капацитетите, со цел да се насочи поддршката кон општини кои имаат реален потенцијал за спроведување на разновидни иницијативи во согласност со националните и регионалните приоритети.
[bookmark: _Toc216778917]Систем за бодување
Системот за бодирање претставува објективен и транспарентен инструмент за оценување на општините според однапред утврдени критериуми и индикатори.
Неговата цел е да обезбеди транспарентна, доследна и мерлива селекција во услови на голем број пристигнати барања и ограничен капацитет на Ресурсниот центар во одреден временски период, која ќе ги одрази реалните потреби, институционалните капацитети и усогласеноста со националните и регионалните приоритети.
	Критериум
	Прашања / Индикатори
	Начин на бодување
	Макс. бодови

	Развојни потреби
	Регион
	Вардарски=5; Североисточен=5; Источен=4; Пелагониски=4; Југозападен=3; Југоисточен=3; Полошки=2; Скопски=1
	5

	
	Тип на општина
	Рурална=5; Урбана=1
	5

	
	% од трансфери во вкупни приходи
	>70%=5; 61–70%=4; 51–60%=3; 41–50%=2; ≤50%=1
	5

	
	Реализација на буџет претходна година
	<70%=5; 70–85%=3; >85%=1
	5

	
	Блокирана сметка
	Да=5, Не=1
	5

	Демографски и социјални аспекти
	Структурата на населението по етничка разновидност и инклузивност
	>21%=5; 16–20%=4; 11–15%=3; 6–10%=2; 0–5%=1
	5

	
	Индекс на стареење / учество на постари лица (65+) во вкупното население
	>25% = 1; 21–25% = 2; 16–20% = 3; 11–15% = 2; <10% = 5.
	5

	Институционален и човечки капацитет
	Вкупен број на вработени во администрацијата
	≤20=5; 21–40=4; 41–60=3; 61–80=2; >80=1
	5

	
	Посебно одделение или одговорно лице за основните одделенија
	7=1; >4=3; <3=5
	5

	
	Има усвоена активна стратегија/план за развој
	еден документ=5, два документа=4, три документа=3, четири документа=2, пет или повеќе документа=1
	5



[bookmark: _Toc216778918]Методологија на бодување
· За секој критериум се доделуваат бодови според дефинирана скала (од 1 до 5).
· Вкупниот број бодови за секоја општина се пресметува како збир на бодовите по сите критериуми, прилагоден на тежината.
· Општините се рангираат според вкупниот број освоени бодови.

[bookmark: _Toc210596880][bookmark: _Toc216778919]Механизам за разрешување на изедначени резултати
Со цел да се обезбеди објективен и транспарентен процес на селекција, методологијата предвидува јасни правила за постапување во ситуации кога две или повеќе општини ќе освојат идентичен вкупен број на бодови. Овој механизам е утврден за да се избегне субјективност и да се овозможи систематско и проверливо разгледување на сите релевантни критериуми.
Постапката ќе се спроведува во две фази:
Фаза 1 – Селекција според критериуми
Во првата фаза се споредуваат вкупните бодови постигнати во рамки на секој од трите критериуми.
1. Најнапред се споредува критериумот Развојни потреби (40%) – предност добива општината со повеќе бодови во овој критериум.
2. Доколку и тука има изедначеност, се применува критериумот Институционални и човечки капацитети (40%).
3. Доколку општините се изедначени, се споредува критериумот Демографски и социјални аспекти (20%).
Фаза 2 – Селекција според индикатори
Доколку и по разгледување на трите критериуми општините останат со ист број бодови, се преминува кон детална споредба поединечно според индикаторите, по однапред утврден редослед.
Редоследот на индикаторите ја следи логиката на развојните јазови и потребите на општините, почнувајќи од финансиската зависност и долгот, преку демографските карактеристики, па сѐ до институционалните капацитети.

	Редослед / Приоритет
	Критериум
	Индикатор
	Правило за предност

	1
	Развојни потреби
	% од трансфери во вкупни приходи
	Предност има општината со поголем процент на трансфери.

	2
	Развојни потреби
	Блокирана сметка
	Предност има општината со блокирана сметка.

	3
	Развојни потреби
	Реализација на буџет
	Предност има општината со пониска реализација.

	4
	Институционални и човечки капацитети
	Вкупен број на вработени
	Предност има општината со помал број вработени.

	5
	Институционални и човечки капацитети
	Посебни одделенија
	Предност има општината со помал број функционални одделенија.

	6
	Институционални и човечки капацитети
	Усвоени стратегии/планови
	Предност има општината со помал број на стратешки документи.

	7
	Демографски и социјални аспекти
	Структура на население
	Предност има општината со поголем удел на малцински заедници.

	8
	Демографски и социјални аспекти
	Индекс на стареење
	Предност има општината со помало учество на постари лица (65+) во вкупното население.



[bookmark: _Toc210596881][bookmark: _Toc216778920]Процес на одлучување
· [bookmark: _Hlk212147676]По завршување на административната проверка и бодувањето преку матрицата, резултатите ќе бидат презентирани на Комисијата за оценување на подобноста.
· Комисијата ќе ја разгледа документацијата, ќе го потврди точниот број на бодови и ќе одлучи за конечната листа на избрани општини.
· Во процесот на разгледување ќе бидат земени предвид и сознанијата произлезени од проценката на потребите, активност која е во тек и обезбедува подлабоко разбирање на состојбите, предизвиците и потенцијалите на општините. Резултатите од оваа проценка ќе придонесат кон научени лекции, односно препораки за подобрување на методологијата и пристапот во следните циклуси на поддршка.
· Комисијата ќе ја донесе одлуката врз основа на вкупниот број бодови и применетите критериуми, земајќи ја предвид и реалната изводливост на поддршката — односно расположливите ресурси на Ресурсниот центар, бројот и експертизата на ангажираните експерти, обемот на предвидените активности и временската рамка за нивна реализација.
· Сите одлуки ќе се водат преку писмен записник со јасно наведување на критериумите и аргументите врз основа на кои е донесена одлуката.
· Конечната листа на општини ќе биде усвоена преку гласање на членовите на Комисијата. Секој член е должен да потпише изјава за непостоење на конфликт на интереси, со што се обезбедува транспарентност и интегритет на процесот.
· По усвојувањето, ќе се изготви Извештај за евалуација, кој ќе ги содржи:
· конечните бодови по општина;
· применетите правила за утврдување на приоритет при еднаков број на бодови;
· листата на избрани општини со соодветно образложение;
· кратка анализа на добри практики и поуки од процесот.
· Извештајот ќе биде формално потпишан од сите членови на Комисијата, како доказ за согласност со донесените одлуки.
· Сите одлуки, образложенија и податоци ќе се чуваат како официјална евиденција и ќе бидат достапни за надзор и ревизија, во согласност со процедурите на Ресурсниот центар.



Клучни принципи
· Транспарентност – одлуките ќе бидат образложени и документирани.
· Непристрасност – членовите мора да потпишат изјава за непостоење на конфликт на интереси.
· Конзистентност – се применуваат однапред дефинираните критериуми и правила.
· Инклузивност – Комисијата ќе биде составена од експерти со различен профил и институционална застапеност.

